
Спроведување на активност 5.6.3, Ангажирање на тематски експерт - комуниколог за подготовка и спроведување на тренинг модул за развој на вештини за лобирање и застапување

-Опис на работната задача-
ИМЕ НА ПРОЕКТОТ: “Граѓаните активен партнер во реформите на политиките за вода“      IPA/TAIB12-7457/1
ДОНАТОР: Секторот за централно финансирање и склучување договори (ЦФЦД) во рамките на Министерството за финансии на Република Македонија како дел од програмата за: “Зајакнета вклученост на граѓанското општество во реформите на патот кон ЕУ интеграциите” (Europe Aid/138660/ID/ACT/MK)

СПРОВЕДУВАЧ:  ФЛОРОЗОН – ЦЕНТАР ЗА ЕКОЛОШКА ДЕМОКРАТИЈА

ПАРТНЕР: ОРГАНИЗАЦИЈА НА ПОТРОШУВАЧИТЕ НА МАКЕДОНИЈА
ЛОКАЦИЈА: Република Македонија
ПРЕДМЕТ: Ангажирање на експерт за подготовка и спроведување на тренинг модул за развој на вештини за лобирање и застапување

1. ОСНОВНИ ПОДАТОЦИ

Флорозон, која е формирана во 2005 година, е невладина, непрофитна и независна организација која што работи на промоција и заштита на пристапните права до животната средина на граѓаните, развојот на еколошката демократија и намалувањето на сиромаштијата. Исто така, организацијата активно работи на промоција на човековите права за здравствена заштита, побезбедна животна околина и подобрување на квалитетот на живот, како на домашно, така и на меѓународно ниво. Активностите на ЦЕД Флорозон вклучуваат и други области кои што се поврзани со животната средина како што е земјоделството и руралниот развој. Флорозон, како членка на Иницијативата за пристап (ТАI), Европскиот Еко-Форум и партнер на  EMLA од Унгарија, Светскиот Институт за Ресурси(WRI) од Вашингтон и Access Info Europe од Шпанија.
Цел на проектот:

Севкупната цел е поставена на неспорната премиса дека граѓанскиот сектор има ограничени капацитети за учество управување со водите и управување со што, процесот на учество на јавноста, како што е предвидено од страна на национално, европско и меѓународно законодавство реално е попречено при што истите ги прави неодржливи, во делот на активно учествување во креирањето, спроведувањето и мониторингот на националните и локалните политики за управување со водите. 

Специфични цели на проектот: 

Специфичната цел на овој проект е да ги зајакне капацитетите на граѓанските организации со цел да обезбеди нивно целосно и квалификувано учество во управувањето со водите, да обезбеди соодветна заштита на правата на консументите при испораката на услугите поврзани со вода како и учество во процесите на носење на одлуки, предвидено со националното релевантно законодавство
За да се постигнат горенаведените цели, се очекува проектот да ги испорача следните резултати:
Резултат 1: Изградени капацитети на ГО да учествуваат во процесите на реформи во политиката за вода, како и во креирањето, спроведувањето и следењето на политиките за вода во земјата;

Резултат  2. Подобрени капацитети за застапување и лобирање на ГО за измена на предлози за политики за управување со водите и за заштита на правата на потрошувачите; 

Резултат 3. Подигната свест кај широката јавност за нејзиното право да учествува во процесите на донесување одлуки во врска со националните и локалните политики за управување со водите.

Резултат 4. Изградени капацитети на сите чинители засегнати со проектот во однос на обезбедување на релевантни информации поврзани со животната средина во Република Македонија

2. ПОЗАДИНА НА ТЕМАТСКАТА ЕКСПЕРТИЗА

За да се постигнат очекуваните резултати на проектот, се спроведе  анализа на потребите на проектните таргет групи и со тоа се определи формата и содржината на активностите за зајакнување на капацитетите кај дефинираните таргет групи. Имено, согласно заклучоците произлезени од анализата, неопходно е дополнително зголемување на постоечките капацитети на граѓанските организации кои работат на полето на животната средина, партиципативно креирање на политики како и заштита на правата на потрошувачите во областа на застапувањето и лобирањето на интересите на своите целни групи.
3.  ЦЕЛИ НА ЕКСПЕРТИЗАТА 

Целта на еспертизата е подобрување на комуникациските вештини за застапување и лобирање кај дефинираните таргет групи преку трансфер на знаење и заедничка работа. 

4.  ОЧЕКУВАНИ РЕЗУЛТАТИ 

Преку спроведувањето на оваа задача, се очекува  да се подготви  тренинг модул за развој на капацитети во делот на вештините за застапување и лобирање како и практична апликација во дводневната работилница. 
5. ТАРГЕТ ГРУПИ

Граѓански организации кои работат на полето на животната средина и партиципативно креирање на политики како и граѓански организации кои ги застапуваат интересите на потрошувачите.

6. ЛОКАЦИЈА

Република Македонија
7.  ПЛАН И ОБЕМ НА РАБОТА

Избраниот тематски експерт покрај подготовката на тренинг модул за развој на вештини за лобирање и застапување, ќе треба да подготви и работна агенда за дводневната работилница. Покрај ова, тематскиот експерт ќе треба да изврши и евалуација на квалитетот на тренинг модулот преку дисеминација на прашалници до учесниците на дво-дневната работилница. Пред завршувањето на задачата, тематскиот експерт ќе треба да подготви завршен извештај за спроведената задача. Завршниот извештај претставува наративен опис на сите активности кои се спроведени во рамки на зададената задача притоа опишувајќи го пристапот и методологијата за реализираната задача и постигнатите резултати.

8.  МЕТОДОЛОГИЈА  

Методологијата на спроведување на задачата е базирана на трансфер на знаење. Избраниот експерт на основа на тематските области наведени во точка 3,  ќе треба да подготви работна агенда која во неколку  работни сесии детално да ги разработи тематските единици кои се однесуваат на развојот на комуникациските вештини. Работните сесии покрај теоретски, треба да имаат и практичен дел кој предвидува работа во групи. При релизацијата на работната агенда, тематскиот експерт е неопходно да ги користи сите расположливи иновативни алатки во насока на анимирање на таргет групата. За секоја сесија треба да изготви Power Point презентација која покрај во дигитална, треба да биде достапна и во печатена форма. Информациите содржани во презентациите мора да бидат ажурирани, а во насока на нивната релевантност треба да се наведе изворот на нивното обезбедување (во случај да се користат туѓи податоци или информации).  Мерливоста на успешноста на работилницата ќе се врши преку прашалник за евалуација кој тематскиот експерт треба да го подготви и дисеминира пред затворањето на работната агенда. 

9.   ВРЕМЕНСКА РАМКА 

За потребите за реализацијата на оваа активност, предвидени се вкупно десет експертски дена согласно акцискиот план за проектот “Граѓаните активен партнер во реформите на политиките за вода“ . 
10. НАЧИН НА КООРДИНАЦИЈА

Избраниот тематски експерт е должен да води интензивна комуникација со договорувачот на задачата.
11.  ПОТРЕБНИ КВАЛИФИКАЦИИ И НАЧИН НА АПЛИЦИРАЊЕ

Експертите или консултантските компании кои се заинтересирани да соработуваат со Проектот “Зајакнета вклученост на граѓанското општество во реформите на патот кон ЕУ интеграциите” можат да ги поднесат потребните документи на следните e-mail адреси: project@florozon.org.mk and contact@florozon.org.mk, или лично на Ул. Вoстаничка бр. 2/7 (трет спрат).

Кандидатите потребно е да ги имаат следните квалификации: 

· Искуство во соодветната област;
· Соодветна универзитетска диплома;
· Широко искуство во развој и спроведување на тренинг курикулум;
Консултантските компании треба да ги поднесат следните документи: 

· Портфолио на компанијата
· Методологија и организација за предложената активност
· Цена за понудената услуга без ДДВ
Индивидуалните експерти  треба да ги поднесат следните документи: 

· Работна биографија
· Краток опис кој ќе укаже дека го поседуваат соодветното професионално знаење и искуство за да учествуваат во горенаведените проектни активности
· Методологија и организација за предложената активност
· Бруто цена за понудената услуга 
12.  КРИТЕРИУМИ ЗА ИЗБОР

· Портфолио/Работна биогафија        

  
30 поени

· Квалитет на понуда (методологија, организација)
40 поени
· Понудена цена 




          30 поени

                                                                                                           ВКУПНО 100 поени.
Понудувачите треба да достават бараната документација најдоцна до 23.02.2018 до 16:00 часот, а понудувачот со најмногу освоени поени ќе биде земен предвид за разгледување и дополнително ќе биде известен и повикан за  склучување  на договор. 


         This project is funded under the grant scheme “Enhanced involvement of Civil Society in the EU Integration Period” Ref. EuropeAid/138660/ID/ACT/MK

